             “Мин татарча сөйләшәм” бәйге-акциясе турында 
отчет һәм нәтиҗә.
 Анам теле – миңа халкым теле,

Аннан башка минем халкым юк,

Йөрәгендә халкы булмаганның,

Кеше булырга да хакы юк.
           Республика күләмендә «Мин татарча сөйләшәм!» бәйге-акциясе үткәрелде Анда безнең 51 нче гомум белем бирү мәктәбе  укучылары һәм укытучылары да актив катнашты. Без бу акциядә икенче ел катнашабыз.          “Мин татарча сөйләшәм!“ акциясе  турында линейкада хәбәр ителде. 
            Безнең туган телебез – татар теле, зур тарихлы, бай, җырлы, моңлы тел. Шуңа күрә күпләр телебез белән горурланалар. Ә безнең мәктәптә укыту рус телендә алып барыла. Күршедә генә (без бер ишегалдында) татар мәктәбе урнашкан һәм комплексыбызның  татарча сөйләшүче балалары шунда укый. Шулай булса да,  бу акция безнең укучылар арасында да киң яклау тапты. Без  телгә булган мөнәсәбәтебезне шушы 2-3 атна дәвамында күрсәттек.
            Акция кысаларында мәктәптә бәйгенең программмасы төзелде, төрле чаралар уздырылды. Һәрбер чарада укучылар  да, олылар да бик теләп катнаштылар. Русча сөйләшүче балалар өчен бу чаралар телләр белүнең файдасы күп булуын раслады. Алар татар милләтеннән булган иптәшләре белән, бер-берсе белән татарча исәнләштеләр, саубуллаштылар. Ашханәдә, шифаханәдә китапханәдә татарча сөйләшергә тырыштылар.  Үткәрелгән чараларда үзләре өчен бик күп файдалы мәгълумат алдылар. Бу чаралар уңышлы үтте дияргә була, чөнки мәктәп татарча сөйләшүдән шаулап торды. Әлеге чараны үткәрүдә татар теле һәм әдәбияты укытучыларының хезмәте бик зур.

           “Мин татарча сөйләшәм!” акциясенең максаты - укучыларны, яшьләрне татарча сөйләшүгә тарту. Мин татарча сөйләшәм!” акциясе үткәрелү безнең мәктәп укучыларына файдалы булды дип уйлыйбыз. Чөнки әлеге акция  барышында мәктәбебезнең 400ләп укучысын, 30лап укытучысын, ашханә   эшчеләре, кибетчеләрне татарча аралашуга этәрдек.
. 
